
Miz ngoenz ndeu, Vangz daxauaeu vanj haeux ndeu daeuj guengduzmeuz biz, doiq de naeuz:“Geijngoenz neix gingciengz miz duznoudaeuj caeg gwn haeux, mwngz aeusouj ndei, yienghneix gou moixngoenz aeu bya hawj mwngz gwn.”Meuzbiz angq dwk naeuz:“Gou itdinghsouj canghaeux ndei!”Ngoenzneix, meuzbiz daenj hwnj

gingjfuz, ndwn soh youq henz cang-haeux. Miz bang nou ndeu youh daeujcaeg haeux lo. Danhseih yawjraenmeuzbiz gig vifung ndwn youqgizhaenx, cungj deuz lo. Meuzbizndwn youq gizhaenx, duznou couhmboujmiz banhfap yak lo. Miz duz nouhe naemj ok aen geiqmouz he, de byaijdaengz henz meuzbiz, itmienh ngaekgyaeuj gungj hwet, itmienh gingz aenbwnz ndeu, ndaw bwnz cang miz gijbya meuzbiz ceiq gyaez gwn haenx

caeuq bingz laeuj ndeu. Lingh duz nouriunyumnyum dwk naeuz: “Meuzdaeggo, mwngz sinhoj lo, di doxgaiqneix cingj mwngz sou roengzdaeujba!”Meuzbiz yiemzsuk dwk naeuz:
“Mbouj, gou aeu bang bouxcawj gousouj ndei canghaeux, mbouj hawjgyoengqsou caeg bae.”Duznou cangguh gij yiengh gig lau haenx, cuengqaen bwnz couh deuz lo. Meuzbizyawjyawj gij bya caeuq laeuj haenx,ndawsim siengj, gij doxgaiq ndeigwn

haenx mbouj gwn beg mbouj gwn,couh baenz amq baenz amq gwnhwnjdaeuj lo. Meuzbiz gwn dwk laeujdoh lo, laemx youq gwnz dieg couhninzndaek lo. Youq seizhaenx, bangnou ndeu daeuj lo, gyoengqde daeujdaengz henz canghaeux, yaepyet couhcang ndaej haujlai haeux lo.Gyoengqde doq baema doq angq dwknaeuz:“Duzmeuz dam gwn haenx,caen deng gyoengqraeuz yaeuh lo.”Gvaq yaephe, Vangz daxaudauqma ranz lo, yawjraen gij haeuxdoek rim dieg, youh yawjraen meuzbizcingq ninz gyaenfofo, ndatheiq dwkbongx singj meuzbiz:“Meuz dam gwn,gij haeux gvaq gizlawz bae?”Meuzbizdaj ndaw fangzhwnz singj gvaqdaeuj,ndwj da baez yawj, cij roxnyinhdaengz swhgeij deng duznou yaeuh lo.
（指导老师：李学颖）

Bi’gvaq seizdoeng ngoenz he, goucuengqhag madaengz ranz, fatyienh gwnzcuengdaiz ndaw ranz miz bat golinxvaizhe. De itdi cungj mbouj ndeiyawj, daengxndang youh rim oen, gou bungq cungjmbouj gamj bungq de saekdi. Gou mboujgyaez de saekdi, caen mbouj siengj caiqyawjraen de lo. Ndigah, gou buen de baeyangzdaiz cuengq.Bi’gvaq seizdoeng caen nit, ndigahgou gig noix bae yangzdaiz, gou couhciemhciemh lumz bat golinxvaiz haenx lo.Hoeng, ngoenzhaenx, gou bae yangzdaizbang daxmeh aeu doxgaiq seiz, mbat ndeucouh yawjraen bat golinxvaiz haenx, goucaen doeksaetyat, mbwn baenz nit,yangzdaiz baenz gyoet, cuengq de youqgwnz yangzdaiz baenzlai nanz, degingqyienz ndeindi’ndi, saek de lijheuloeg yubyub, itdi cungj mbouj bienq,gou gig geizheih, couh bae cam daxmeh,daxmeh naeuz: “Golinxvaiz gig ak,sengminghlig de gig giengz, youh souhndaej nit youh souh ndaej hwngq.”Goumbat ndeu boiqfug de hwnjdaeuj,caemhcaiq hainduj gyaez golinxvaiz lo.Miz baez ndeu, boux baengzyoux iqranznden baenz hangzgauqmou, daxmehcouh gvej gaiq golinxvaiz he soengq hawjranznden, gou gig ngeizvaeg, couh camdaxmeh vih gijmaz, daxmeh naeuz,golinxvaiz ndaej yw foeg. Caen dahraix,ranznden dub golinxvaiz yungz le goemqgiz in baengzyoux iq, hangzgauqmou ndeihaujlai lo, caen saenzgeiz.Daj neix hwnj, gou doiq golinxvaizyawjfap cienz bienq lo, de dauq baenz gijva gou ceiq gyaez haenx, gou dawz de baijyouq ranz gou gizdieg ceiq rongh haenx,miz de le, bineix seizdoeng couh mboujcaiq nit lo.
(seiq nienzgaep Lij Gyajgiz)

Ngoenzneix dwg ngoenzsinghgiz, mbwn gig gvengq, miz geijduz roegiq youq gwnz mbwn mbinbae mbin dauq. Ndaw vuengzguekduzgoep gyoengq duzgoep cungjbae hwnjban lo, cij lw duzgoep iqyouq ranz, de yaep he baenj vanzgi,yaep he youh veh doz, yienznaeuzmiz haujlai vanzgi buenx deguhcaemz, hoeng de lij gamjdaengzmbwq dangqmaz. Duzgoep iq cingqnyapnyuk seiz, sawqmwh siengjndaej aen banhfap he——baendaw dungzva gunghyenz guh-caemz. Duzgoep iq yied siengj yiedangq, couh cung ok bakdou.Duzgoep iq mienh byaij mienhciengqgo, gou dwg duzgoep iq,mingzcoh heuh Gva’gva……Decingq ciengq ndaej miz yinxdaeuz,sawqmwh, de daemj deng ngauq rinndeu, baez saemxsax, dingjlingzdoek roengz aen cingj ndeu bae,seiq ga coh gwnzmbwn, duzgoep iqGva’gva mienh nu caekhaex mienhndwn hwnjdaeuj, caj de fatyienhcihgeij doek roengz aen cingj neixseiz, couh siengsim dwk daejhwnjdaeuj, hoeng de naemj, daej

hix mbouj dwg banhfap, yiengh-neix, de swnh henz cingj benzhwnjdaeuj, hoeng benz dingz ndeuyouh laemx roengzbae, hoeng dembouj doeknaiq, baez youh baezbenz hwnjdaeuj, doeklaeng lijdwgsaetbaih lo, hwk dwk duzgoepcijndaej sing hung dwk swenj：
“Gouqmingh ha！ Gouqmingh ha！Bouxlawz daeuj gouq gou.”Dingjlingz miz duzciengh he cingqdaeuj youzdin, duzciengh dingqgij singswenj, gamjdaengz giggeizheih, seiqcawq muengh bae,cij fatyienh gij singswenj dwg dajndaw cingj cienz okdaeuj.Duzciengh yawj roengz cingjbae, yienzlaiz dwg duzgoep doekroengz ndaw cingj bae. Duzcienghdoiq duzgoep iq naeuz：“Duzgoepdaegnuengx, mwngz baenzlawzdoek roengz ndaw cingj bae？”Duzgoep iq Gva’gva miz lijmaudwk naeuz:“Duzciengh bohlungz,gou byaij loh seiz, daemj ndaek rinhe, baez saemxsax couh doekroengz aen cingj neix daeuj lo.”Duzciengh naeuz：“O, yienzlaizdwg yienghneix, mwngz cuengqsim,

gou bang mwngz.”Gangj dwk couhdawz aen ndaeng youh raez youhhung haenx iet roengz ndaw cingjbae, heuh duzgoep gaem maenhbae, caiq baez di baez di sukhwnjdaeuj, ngamq suk daengzbyongh, duzgoep iq sawqmwh youhdoek roengz ndaw cingj bae, hoenggyoengqde mbouj doeknaiq, youhcaiq guh, hoeng siengj mboujdaengz duzgoep yaek daengz bakcongh seiz, youh daemj rin，youhdoek roengz ndaw cingj bae.Duzciengh caeuq duzgoep iq mizgingniemh le, duzciengh siujsimsisi suk aen ndaeng hwnjdaeuj,baezneix baenzgoeng lo. Duzgoepiq Gva’gva doiq duzciengh naeuz：
“Docih mwngz, duzciengh boh-lungz, gij cingzngeih mwngz gouciengxlwenx mbouj lumz.”Duz-ciengh naeuz：“Mbouj yungh ha,neix dwg gou wnggai guh law.”Dajseizhaenx hwnj， song boux debaenz baengzyoux ndei lo.

（指导老师：刘海蕙）

Senhhuz Suijgu youq baih-baek Vujmingz Yen SenhhuzCin, liz gai Senhhuz songgoengleix lai.Daj gai Senhhuz bae suijgucijmiz diuz goengloh ndeu.Ngamq haeujbae seiz, couhyawjraen diuz fai hung roek caet

mij gvangq he. Suijgu seiq henzfaexheu mwncupcup. Baihswixsuijgu miz aen SenhhuzSanhcangh ndeu, gyoengqvunzguhcaemz baeg le couh youqgizneix yietnaiq, gwnhaeux.Benz hwnj gwnz dingj fai baeyawj suijgu, yawjraen suijgu gig

gvangq, raemx gig saw, bingzndaej lumj aen gingq hung nei.Dingq daxboh gangj, SenhhuzSuijgu dwg Gvangjsih aencunghhingz suijgu ndeu. Cungq-gyang suijgu miz aen dauj iqndeu, gwnz dauj miz geij aen ranz,ndaw ranz miz vunz ciengxduzlingz, yinx haujlai hekyouzdaeuj yawj, gwnz dauj lijmizvunz youq gizhaenx ep bya ne!Gingjsaek Senhhuz Suijgudaegbied ndei, gou caen siengjbae gizhaenx youq ha！ Gougyaez Senhhuz Suijgu!
(指导老师: 梁 春)

